
Annwyl Gydweithwyr,

Ag amser yn mynd heibio mor gyflym, anodd yw credu-ond fis Hydref a aeth heibio, 
dynodwyd blwyddyn ers cyhoeddi'r Strategaeth Gweithlu 10-mlynedd ar gyfer 
Iechyd a Gofal Cymdeithasol yn dilyn yr ymarferiad ymgynghori ac ymgysylltu mwyaf 
a gynhaliwyd erioed parthed y gweithlu iechyd a gofal yng Nghymru. 

Yn ddiweddar, roeddem yn falch, ynghyd â chydweithwyr o Ofal Cymdeithasol Cymru,
o gael rhoi tystiolaeth i Bwyllgor Iechyd a Gwasanaethau Cymdeithasol y Senedd ar y
cynnydd yn sgil gweithredu'r strategaeth. Er gwaethaf y pandemig, gwnaed cynnydd
gwirioneddol yn ystod y flwyddyn gyntaf hon. Mae'r rhifyn arbennig hwn o'n bwletin
rhanddeiliaid yn rhoi cyfle inni rannu’r cynnydd hyd yma gyda chi.

Er mai AaGIC a Gofal Cymdeithasol Cymru (GCC) sy’n arwain gweithrediad y
strategaeth, mae angen cyfraniad ac ymweithredu ar ran pob sefydliad ar draws y
sectorau i gyflawni uchelgeisiau'r Strategaeth. Mae llawer i'w wneud o hyd ac mae'n
hanfodol bod gennym lwybr clir ymlaen o ran yr hyn y mae'n rhaid i ni fod yn ei wneud,
ar y cyd ac fel sefydliadau unigol. Yn y Gwanwyn rydym yn anelu at gynnal digwyddiad
rhanddeiliaid cynllunio gweithrediad i gyd-gynhyrchu'r trefniadau tymor canolig. 

Gobeithio y bydd y diweddariad hwn o fudd i chi. 

Cofion cynnes,

Cylchlythyr Rhifyn Arbennig:
Strategaeth y Gweithlu 
Gaeaf 2021

https://heiw.nhs.wales/files/workforce-strategy/


Y Strategaeth

Mae'r Strategaeth 10-
mlynedd, yn gosod allan yr
uchelgais y bydd gennym,
erbyn 2030, weithlu Iechyd
a Gofal Cymdeithasol
cymelledig, ymgysylltiol
sy’n cael ei werthfawrogi—
gyda'r gallu, y cymhwysedd
a'r hyder i ddiwallu
anghenion pobl Cymru.
Mae'n disgrifio dull sy'n rhoi
lles, cynhwysiant a'r Iaith
Gymraeg wrth wraidd
cynlluniau ar gyfer gweithlu
gofal cymdeithasol a GIG
Cymru. Mae'n adlewyrchu
elfen greiddiol o'r
Adolygiad Seneddol a ‘Nod
Pedwarplyg’ Cymru Iachach
i gael gweithlu cynhwysol,
ymgysylltiol, cynaliadwy,
hyblyg ac ymatebol i
ddarparu gwasanaethau
iechyd a gofal cymdeithasol
rhagorol. 

 

dull strategol
gan adlewyrchu'r angen am hyblygrwydd dros
amser
diffinio bwriad strategol 10-mlynedd clir 
gweithredu fel fframwaith ar gyfer datblygiad
y gweithlu
gellid ei defnyddio'n hollgyffredin i lywio ac
alinio strategaethau a chynlluniau'r gweithlu ar
draws iechyd a gofal cymdeithaso.

Atgyfnerthodd ymgysylltiad helaeth â phartneriaid
bwysigrwydd: 

Sut wnaethon ni gyrraedd yma

Gwnaed cynnydd sylweddol ers cyhoeddi'r
strategaeth ac rydym ar y trywydd iawn i'w
chyflawni erbyn 2030. Rhennir y strategaeth yn dri
cham, gyda chymal adolygu bob tair blynedd, sy’n
caniatáu ar gyfer gwneud addasiadau i sicrhau ei
bod yn parhau’n fyw ac yn ddilys. 

Atgyfnerthodd Covid-19 yr angen i wthio’r
cyhoeddiad a’r gweithrediad yn eu blaenau
oherwydd gallu’r strategaeth i gyfrannu at
adferiad ac ailosod. Mae’r cynlluniau hyd yma wedi
peri bod angen ffocws tymor byr, gan gydnabod y
pwysau helaeth a sylweddol ar y system na ellid

Lle rydyn ni nawr

 fod wedi'u rhagweld. Bu i’r 6 mis cychwynnol a oedd yn cefnogi cynllun amddiffyn y 
gaeaf flaenoriaethu meysydd o fewn strategaeth y gweithlu i ategu’r ymateb i bwysau 
Covid-19 a'r gaeaf, gan arwain at weithredu'n gynnar gyda rhai meysydd. 

Mae'r mecanweithiau llywodraethu presennol yn goruchwylio cyflawniad gweithredu 
cynnar. Gyda GCC, rydym yn darparu arweinyddiaeth a chyfarwyddiad ar y cyd, ar ran 
y sefydliadau a fydd yn cyflwyno'r strategaeth gyda ni. Mae grŵp llywio ar y cyd 
AaGIC/Gofal Cymdeithasol Cymru yn adrodd i Brif Swyddogion Gweithredol a 
Chadeiryddion y ddau sefydliad, i'r Byrddau priodol ac felly i Lywodraeth Cymru. Mae'r 
amcanion a'r cyflawniadau o gynllun 2021/22 Strategaeth y Gweithlu wedi'u 
hymgorffori yn ein cynlluniau busnes sefydliadol cyfatebol. Fel rhan o'n model 
gweithredu, rydym yn defnyddio ein sesiynau briffio rhanddeiliaid, papurau bwrdd 
rheolaidd ac adroddiadau diweddaru i rannu’n cynnydd. 

https://heiw.nhs.wales/files/workforce-strategy/
https://heiw.nhs.wales/files/key-documents/workforce/wfs-supporting-winter-planning-29-sept-heiw-scw-pdf/
https://socialcare.wales/about-us/our-aims
https://aagic.gig.cymru/amdanom-ni/dogfennau-allweddol/


Uchafbwyntiau hyd yn hyn

Er nad yw rhai camau gweithredu i fod i ddechrau eto, bydd pob un o'r 32 gweithred yn
cychwyn yn ystod cam 1 (3 blynedd gyntaf) y strategaeth. Gellir dod o hyd i wybodaeth
fanylach am gynnydd a chamau gweithredu yn ein papur cynnydd Themâu Strategaeth
y Gweithlu ac yn ein tystiolaeth ysgrifenedig i'r Pwyllgor.

Erbyn 2030, bydd y gweithlu iechyd a gofal
cymdeithasol yn teimlo eu bod yn cael eu
gwerthfawrogi a'u cefnogi ble bynnag y maent yn
gweithio.

Gweithlu
Cysylltiedig,

Cymhellus a Iachus

Mae'r dull ar y cyd hwn yn cael ei ddatblygu a'i ddarparu dros gyfnod hir. Hyd yma, 
rydym wedi symud gwaith yn ei flaen i gefnogi'r nod hirach, blaenoriaethau 
gweinidogol a'r rhaglen ar gyfer y Llywodraeth. Yn gynnar yn ystod y pandemig, bu i ni 
weithredu mesurau i gefnogi lles staff, a buom yn rhan o is-grŵp iechyd a gofal ar y 
cyd yng nghell y gweithlu yn datblygu adnoddau ac yn darparu mynediad at 
wasanaethau arbenigol i'r gweithlu. Erbyn Mawrth 2022, trwy ymgysylltu â'r gweithlu, 
byddwn wedi datblygu fframweithiau lles a llywodraethu staff sector-benodol yn 
seiliedig ar egwyddorion cyffredin. 

Er mai AaGIC a GCC sy’n arwain gweithrediad y strategaeth, mae angen cyfraniad ac 
ymweithredu ar ran pob sefydliad ar draws y sectorau i gyflawni ei huchelgeisiau. Er 
enghraifft, o fewn y thema hon, yr ymrwymiad i weithio tuag at wobrwyo a 
chydnabyddiaeth deg ar draws y gweithlu iechyd a gofal cymdeithasol. Mae 
Llywodraeth Cymru wedi sefydlu Y Fforwm Gwaith Teg Gofal Cymdeithasol, gan ddod 
â chyflogwyr ac undebau llafur ynghyd i gefnogi'r symudiad tuag at waith teg. Mae'r 
Fforwm wedi gosod allan cynllun uchelgeisiol ar gyfer ei waith ac wedi bod yn darparu 
cyngor manwl i Lywodraeth Cymru ynghylch sicrhau Cyflog Byw Gwirioneddol i 
weithwyr gofal cymdeithasol. Mae Gofal Cymdeithasol Cymru yn aelod gweithgar o'r 
fforwm.

Erbyn 2030, bydd iechyd a gofal cymdeithasol wedi'u
sefydlu'n dda fel brand cryf a hawdd ei adnabod a'r
sector o ddewis i'n gweithlu yn y dyfodol.

Atyniad a
Recriwtio

Nod ein gwaith yw denu pobl o bob oed a chefndir i’r maes iechyd a gofal. Rydym yn 
parhau i ddefnyddio ein dulliau marchnata dwyieithog Gofalwn.cymru (Gofal 
Cymdeithasol Cymru) a Hyfforddi.Gweithio.Byw (AaGIC), ac rydym yn gweithio tuag 
at y nod mwy hirdymor o sefydlu gwasanaeth gyrfaoedd cenedlaethol ar gyfer iechyd a 
gofal cymdeithasol. Fel paratoad ar gyfer hyn, lansiwyd ein rhwydwaith gyrfaoedd ar y 
cyd ym mis Gorffennaf 2021. Mewn meysydd lle mae prinder gweithlu difrifol, mae 
gwaith wedi cychwyn ar gynlluniau gweithlu ar gyfer galwedigaethau allweddol a 
gydnabyddir yn y gweithredoedd fel nyrsio, gwaith cymdeithasol a'r gweithlu gofal 
uniongyrchol.

Lansiwyd ‘Tregyrfa’ a ‘Careersville’, ein pentrefi rhithwir Cymraeg a Saesneg sy'n 
cynnwys ‘adeiladau’ a ddangosant sut y caiff iechyd a gofal cymdeithasol ei ddarparu 
a'r gyrfaoedd cysylltiedig sydd ar gael. Bydd Tregyrfa/Careersville yn esblygu fwyfwy i 
ddod yn adnodd blaenllaw, adnabyddadwy, ‘yr un i’w ddefnyddio’ parthed gyrfaoedd 
iechyd a gofal cymdeithasol, gydag adnoddau, digwyddiadau byw a chefnogaeth i'r 
rheini sy'n ymgeisio i brifysgolion ac am swyddi ym maes iechyd a/ neu ofal.

Erbyn 2030, modelau gweithlu amlbroffesiwn ac aml-
asiantaethol fydd y cyffredin.

Modelau Gweithio 
Di-Dor

Mae’n gallu i weithio gyda'n gilydd fel system gyfan yn hanfodol i'n hadferiad. Mae
strategaeth y gweithlu’n nodi galluogwyr i gefnogi hyn, yn enwedig o ran gweithio di-
dor a darparu addysg a dysg ragorol, wedi'u tanategu gan gapasiti digidol ac
arweinyddiaeth dosturiol. Mae’n gwaith ar y cyd sy'n cefnogi'r rhaglenni strategol ar
gyfer gofal sylfaenol, iechyd meddwl a gweithrediad y fframwaith Gweithwyr
Proffesiynol Perthynol i Iechyd yn nodwedd gref o ddatblygiad strategaeth y gweithlu. 

Mae’n gwaith i drosglwyddo modelau gweithlu a ddatblygwyd trwy Fyrddau
Partneriaeth Rhanbarthol wedi ailffocysu i gefnogi cynllun y gaeaf, gydag offer a
chanllawiau presennol yn cael eu tynnu ynghyd ochr yn ochr ag arfer da ac arloesedd
sydd eisoes ar waith. Rydym wedi sefydlu gyda Cymwysterau Cymru a Chonsortiwm
CBAC a City and Guilds, gymwysterau galwedigaethol ar y cyd ar draws gofal
cymdeithasol ac iechyd ar Lefelau 2-5, yn ogystal â fframwaith prentisiaeth ar y cyd i
danategu modelau'r gweithlu. Mae'r fframwaith anwytho iechyd a gofal cymdeithasol ar
y cyd hefyd ar waith a phrofwyd dull gweithredu ar y cyd trwy raglen beilot yn ardal
Hywel Dda. Byddwn yn rhannu 

https://wecare.wales/jobs/
https://wecare.wales/jobs/
https://wecare.wales/jobs/
https://www.wales.com/cy

Erbyn 2030, bydd galluoedd digidol a thechnolegol y
gweithlu wedi'u datblygu'n dda ac yn cael eu
defnyddio'n helaeth i wneud y gorau o'n ffordd o
weithio, er mwyn ein helpu i ddarparu'r gofal gorau
posibl i bobl. 

Adeiladu Gweithlu
Sy'n Barod yn

Ddigidol

Arweiniodd y pandemig at gyflymu'r defnydd o dechnoleg ddigidol. Rydym yn gweithio
i gynyddu sgiliau digidol ein gweithlu, gan eu galluogi i weithio a dysgu gan ddefnyddio
technoleg briodol. Gyda phartneriaid rydym yn cynyddu argaeledd a chatalog
datrysiadau dysgu rhithwir, gan gynnwys e-ddysgu, rhith-ddosbarthiadau ac efelychu.
Yn ogystal, rydym yn meithrin perthnasoedd â phartneriaid allweddol gan gynnwys TEC
Cymru, Gwasanaethau Cyhoeddus Digidol a Chymunedau Digidol Cymru ac yn parhau
â'n perthnasoedd gwaith agos ag Iechyd a Gofal Digidol Cymru.

Erbyn 2030, bydd y buddsoddiad mewn addysg a
dysgu ar gyfer gweithwyr iechyd a gofal cymdeithasol
proffesiynol yn darparu'r sgiliau a'r galluoedd sydd eu
hangen i ddiwallu anghenion pobl Cymru

Addysgu a Dysgu
Rhagorol

Amharodd y pandemig ar astudiaethau academaidd yn sylweddol. Ymgymerodd ein
timau a'n partneriaid ag ymarferiad aruthrol fawr, gan newid ar fyrder y ffordd y
cyflwynid rhaglenni ac arholiadau, er mwyn lleihau amhariadau i’r eithaf a sicrhau
cwblhad cyrsiau cyn belled ag y bo modd.

Mae ein nod tymor hir yn herio ffyrdd traddodiadol o hyfforddi ac o draddodi addysg er
mwyn datblygu gweithlu hyblyg a chynaliadwy. Rydym yn amlhau i’r eithaf y cyfleoedd
ar gyfer dysgu seiliedig ar waith (WBL), prentisiaethau ac yn cefnogi gostyngiad mewn
cyrhaeddiad gwahaniaethol ar draws rhaglenni addysg iechyd a gofal.

Mae ystod o fecanweithiau wedi’u cyflwyno i gefnogi darparwyr dysg a chyflogwyr i
weithredu cyfres newydd o gymwysterau galwedigaethol iechyd a gofal cymdeithasol
gan gynnwys gweithdai arfer da a chymorth dysgu cymheiriaid. Rydym hefyd yn
datblygu sgiliau ar draws staff ysbytai a gwaith cymdeithasol mewn rhaglen ar y cyd

gwersi a ddysgwyd, i bennu’r camau, yr amserlenni a'r buddsoddiad nesaf sy'n ofynnol
ar gyfer cyflawniad ehangach.

Yn ystod 2021/22 fe wnaethom ehangu hyfforddiant i weithwyr iechyd mewn cartrefi
gofal trwy rolau hwyluswyr addysg cartrefi gofal (CHEF), gan dreialu ymagwedd
menter hyfforddi ar y cyd tuag at ryddhau o'r ysbyty a chyfrannu at ddatblygu safon
anwytho ar gyfer gwirfoddolwyr, dan arweiniad WCVA. Trwy gydol y pandemig buom
yn gweithio gyda rheoleiddwyr i ddarparu hyblygrwydd yn ddiogel er mwyn hybu
ymateb y gweithlu, megis creu cofrestrau dros dro.

Erbyn 2030, bydd arweinwyr yn y system iechyd a
gofal cymdeithasol yn dangos arweinyddiaeth ar y
cyd ac yn dosturiol.

Arweinyddiaeth a
Dilyniant

Mae ein hymagwedd tuag at arweinyddiaeth yn seiliedig ar dystiolaeth, sy’n tanategu 
popeth i greu diwylliant sy'n caniatáu i'n pobl ffynnu, a thrwy hynny wella canlyniadau 
ar gyfer y bobl rydyn ni'n eu gwasanaethu. Rydym wedi gwneud cynnydd rhagorol yn y 
maes hwn ac wedi cwblhau dau o'r tri cham gweithredu allweddol gyda chynnydd 
sylweddol tuag at gyflawni'r trydydd.

Rydym wedi datblygu a lansio'r egwyddorion ar gyfer arweinyddiaeth dosturiol ar gyfer 
iechyd a gofal cymdeithasol yng Nghymru. Mae'r egwyddorion hyn yn eglurhau ein 
diffiniad a rennir, ein dealltwriaeth a'n hiaith o ran sut mae arweinyddiaeth dosturiol yn 
edrych, a sut mae'n trosglwyddo i'r gwaith a wnawn. Mae gennym ystod o adnoddau ac 
offer ar ein platfform arweinyddiaeth 'Gwella' i gefnogi ymgorffori'r Egwyddorion a'r 
ymddygiadau hyn ar draws y system.

Rydym yn parhau i gynhyrchu cynnwys digidol i gefnogi arweinwyr ac yn ddiweddar 
lansiwyd ‘Gwella ar yr Awyr’, yn cynnwys podlediadau gan arweinwyr a thimau yn 
rhannu pa fodd y maen nhw wedi creu diwylliannau tosturiol a chyfunol yn y gweithle.

Erbyn 2030, bydd gennym weithlu cynaliadwy
mewn niferoedd digonol i ddiwallu anghenion iechyd
a gofal cymdeithasol ein poblogaeth.

Siap a Chyflenwad
y Gweithlu

Mae datblygu'r ganolfan ragoriaeth ar gyfer gwybodaeth am y gweithlu yn nod
hirdymor. Mae cam un yn canolbwyntio ar yr angen i ddatblygu capasiti a gallu wrth
gynllunio'r gweithlu, wedi'u tanategu gan ddata cadarn o ansawdd uchel, a systemau
data priodol i alluogi cynllunio a modelu’r gweithlu’n effeithiol. Mae Gofal Cymdeithasol
Cymru wedi arwain diwygiad sylweddol i'r dull o gasglu data gweithlu ar draws y sector
gofal cymdeithasol. Mae system gasglu newydd wedi'i sefydlu i gasglu data gan

sy'n canolbwyntio ar ofal sy'n canolbwyntio ar yr unigolyn a sgyrsiau wedi'u seilio ar
gryfderau ar gyfer rhyddhau mwy effeithiol.

Mae prosiect ymchwil ac ymgysylltu ar y gweill i sefydlu'r hyn sydd ei angen i hyfforddi
gweithwyr gofal cymdeithasol y dyfodol, gan sicrhau eu bod yn weithwyr proffesiynol
hyderus ar gyflawniad eu hyfforddiant.

Trwy’r gwaith hwn, drwyddo draw, rydym yn gwthio am well cyfleoedd i ddysgwyr gael
ymgymryd ag addysg a hyfforddiant trwy gyfrwng y Gymraeg.

https://nhswalesleadershipportal.heiw.wales/repository/resource/6c31aeb7-c2bc-4007-bd75-af4ad9ff53cb/en

 ddarparwyr statudol, preifat a gwirfoddol ym mhob lleoliad, a fydd ar gael i'r sector
trwy borth data gweithlu newydd. Rydym yn parhau i ddatblygu adnoddau a dulliau a
rennir, ac wedi mabwysiadu'r drefneg safonol 6-cham ar gyfer cynllunio’r gweithlu ac
yn ei defnyddio i ddatblygu ein cynlluniau gweithlu ar gyfer iechyd meddwl a nyrsio.
 
Rydym wedi datblygu adnoddau digidol a hyfforddiant ar-lein i gefnogi cynllunio'r
gweithlu ar gyfer darparwyr iechyd a gofal cymdeithasol. Erbyn diwedd y flwyddyn
ariannol hon, byddwn wedi cyhoeddi cynllun gweithlu ar gyfer y gweithlu iechyd
meddwl, y gweithlu gofal uniongyrchol a'r gweithlu gwaith cymdeithasol. Rydym hefyd
wedi cefnogi datblygiad cynllun gweithlu cenedlaethol ar gyfer y maes delweddu a
phatholeg gellol. Yn ogystal, rydym yn mentora'r rheolwyr gwasanaeth i ddatblygu eu
cynlluniau ar lefel sefydliadol sy'n tanategu cyd-gynhyrchiad y cynllun cenedlaethol. 

Mae gwaith hefyd ar y trywydd iawn i ddatblygu pecyn hyfforddi cynllunio gweithlu y
gall sefydliadau ei ddarparu'n hyblyg i dimau lleol. Ategir hyn gan ddatblygiad y
cymwyseddau cynllunio gweithlu cynhaliol ar gyfer rheolwyr gwasanaeth.

Darganfyddwch fwy
 

I ddysgu mwy am ein strategaeth iechyd a
gofal cymdeithasol ewch i'n gwefan.

www.aagic.gig.cymru
heiw@wales.nhs.uk

 www.gofalcymdeithasol.cymru
enquiries@socialcare.wales

